
TIJORAT BANKLARI 
O‘RTASIDAGI RAQOBATNI 

OSHIRISH ORQALI 
FOND BOZORIDA 

ULARNING ISHTIROKINI 
KЕNGAYTIRISHNING MUHIM 
STRATЕGIK YO‘NALISHLARI

Yuldoshova Manzura Ollashkurovna
Toshkent amaliy fanlar universiteti iqtisodiyot fakulteti

“Tarmoqlar iqtisodiyoti” kafedrasi katta o‘qituvchisi

Annotatsiya: Ushbu maqolada tijorat banklari o‘rtasidagi raqobatni oshirish orqali fond bozorida ularning ishtirokini ken-
gaytirishning muhim strategik yo‘nalishlari ochib berilgan. Maqolada tijorat banklarini raqobat konsentratsiyasi mezonlari 
taklif etilib, ularning natijasi orqali fond bozorida banklarning aksiyalari narxi o‘zgarishiga baho berilgan.

Kalit so‘zlar: Raqobat, raqobat konsentratsiyasi, strategiya, funksiya, mezon, strategik maqsad, algoritm.
Abstract: This article reveals important strategic directions for expanding the participation of commercial banks in the 
stock market by increasing competition. The article proposes the criteria of competitive concentration of commercial 
banks and evaluates the changes in the price of shares of banks in the stock market through their results.

Key words: Competition, concentration of competition, strategy, function, criterion, strategic goal, algorithm.
Аннотация: В данной статье раскрываются важные стратегические направления расширения участия коммерче-
ских банков на фондовом рынке за счет усиления конкуренции. В статье предложены критерии конкурентной кон-
центрации коммерческих банков и оценены изменения цен акций банков на фондовом рынке по их результатам.

Ключевые слова: Конкуренция, концентрация конкуренции, стратегия, функция, критерий, стратегическая цель, 
алгоритм.

K I R I S H
AQSH va Yevropa Ittifoqi tomonidan O‘zbekistonning kompaniya va banklariga nisbatan qo‘llanilishi 

mumkin bo‘lgan ikkilamchi sanksiyalar ehtimolining ortishi banklar faoliyatiga salbiy ta’sir ko‘rsatishi hamda 
tranzaksion xarajatlarning ortishiga olib kelishi mumkin. Bundan tashqari, tashqi geosiyosiy vaziyatning yanada 
keskinlashuvi oqibatida xalqaro tranzaksiyalarni amalga oshirishda tegishli komplayens risklari yuzaga kelishi 
mumkin. Bu esa banklarning barcha operatsiyalariga ta’sir o‘tkazadi. Ta’kidlash joizki, “O‘zbekistonda davlat 
qimmatli qog‘ozlari kabi yuqori likvidli aktivlarning banklarning jami aktivlardagi ulushi juda past. Xususan, 2022-
yil yakuniga ko‘ra, tijorat banklarning qimmatli qog‘ozlar portfeli jami aktivlarning 4,7 foizini tashkil qilgan. Bu 
esa, bank tizimi moliyaviy barqarorlik holati foiz stavkaning o‘zgarishi hisobiga yuzaga kelishi mumkin bo‘lgan 
qimmatli qog‘ozlar bozoridagi narxlarning tebranishlariga ta’sirchan emasligini ko‘rsatmoqda”1.

AQSH va Yevropa moliyaviy tizimlarida yuzaga kelgan noaniqlik bir qator banklarning moliyaviy yo‘qo-
tishlarga uchrashiga olib keldi. Bu esa, moliyaviy bozorlarda tahlika uyg‘onishiga va tebranuvchanlikning oshi-
shiga, investorlarda xatarga moyillikning pasayishiga va natijada ba’zi banklarning defoltga uchrashlariga 
sabab bo‘ldi. Jumladan, “First Republic Bank. 2023-yil I chorak yakuniga ko‘ra, AQSHning bank tizimidagi 
aktivlari bo‘yicha 14-o‘rinni egallagan First Republic Bank joriy yilning mart oyida sodir bo‘lgan Silicon Valley va 
Signature banklarining qulashi ortidan omonatchilarning o‘z mablag‘larini qaytarib olganliklari sababli bankda 
qo‘yilgan omonatlar joriy yil boshiga nisbatan 41 foizga qisqargan. E’tiborli tomoni, 2023-yil 9-mart kuni bank 
depozitlari 173,5 mlrd dollar atrofida bo‘lgan. Ushbu ko‘rsatkich 2023-yil 31-mart holatiga kelib, AQSHning eng 
katta 11 ta banklari tomonidan taqdim etilgan 30 mlrd dollarlik depozitlarni hisobga olganda 104,5 mlrd dollar-

1  https://cbu.uz/upload/medialibrary/30a/ku4mkaxnxeb3h3w3c8risvrp4dcm33is/FSR_2022_Uz.pdf

gacha tushib ketgan. 2023-yilning 25 aprel holatiga kelib, katta miqdordagi depozitlarning qaytarib olinishi bank 
aksiyalari narxining yil boshiga nisbatan deyarli 90 foizgacha qulashiga olib keldi. 2023 yil mart oyida bosh-
langan banklarga bo‘lgan ishonchning yo‘qolishi va 2022-yil ma’lumotlariga ko‘ra, First Republic Bank depozit-
larining deyarli 2/3 qismi FDIC tomonidan sug‘urta qilinmaganligi bank depozitlarining qaytarib olinishiga asosiy 
sabablar sifatida ko‘rsatish mumkin”2. 

Banklarning qimmatli qog‘ozlar bozoridagi faoliyatining umumiy strategiyasi turlarini ushbu bozordagi bank 
xatti-harakatlarining turiga standart yondashuvlardan foydalangan holda aniqlash, bir tomondan, raqobat-
dosh banklarning strategiyasini tushunishga, ikkinchi tomondan, banklar strategiyasini ishlab chiqishga imkon 
beradi. Bugungi kunda banklar tomonidan olib borilayotgan siyosat raqobat bozorida o‘z ustunligini ta’minlash 
bilan birga hamma sohada faoliyatini rivojlantirish hisoblanadi. Tijorat banklari o‘rtasidagi raqobatni oshirish 
orqali banklar bozorida bank mahsulotlarini oshirish, sifatli xizmat va yangi servislarni joriy etishga erishish 
imkoniyati yaratiladi.

M A V Z U G A  O I D  A D A B I Y O T L A R  T A H L I L I
Tijorat banklarida raqobatni kuchaytirish orqali fond bozoridagi faoliyatini yanada kengaytirish masalalari 

bo‘yicha ko‘plab tadqiqotlar olib borilgan bo‘lib, bu borada asosiy e’tibor banklarning ushbu jarayonlarni amalga 
oshirishda ishlab chiqarayotgan strategiyasini qanchalik to‘g‘ri olib borilishi bilan baholanadi.

Ayrim tadqiqotchilar fikricha, “...muvaffaqiyatning asosiy omili bankning qimmatli qog‘ozlar bozorida o‘z 
strategiyasini tanlashidir. O‘tkazilgan tahlillar strategiyaning quyidagi tendensiyalarini aniqladi. Eng yirik banklar 
faol strategiyani amalga oshirishni afzal ko‘radilar. Kichik mintaqaviy banklar raqobat natijasida o‘z faoliyatini 
qisqartiradi yoki muayyan faoliyat sohalaridan voz kechadi. Shu bilan birga, investitsiya bankining o‘z o‘rnini 
egallashga harakat qilayotgan kichik banklar segmenti shakllanmoqda” deb hisoblaydilar3.

A. R. Alaverdov ta’kidlaganidek, “bankning emissiya siyosatini boshqarishning strategik maqsadi qimmatli 
qog‘ozlar chiqarishdan bank kapitalini doimiy ravishda o‘sib borishini bankning moliyaviy barqarorligi va barqa-
rorligi ta’minlashdan iborat, chunki aynan shu siyosat emissiyani ta’minlash uchun asos bo‘lib xizmat qiladi deb 
ta’kidlaydi”4. 

Olib borilgan tadqiqotlarda fond bozori banklar faoliyati uchun muhim yo‘nalishlardan biri sifatida qaray-
dilar. Jumladan, “..so‘nggi yillarda fond bozorining shakllangan tarkibida tijorat banklarining qimmatli qog‘ozlar 
bozoridagi professional faoliyati ular faoliyatining muhim yo‘nalishlaridan biri hisoblanadi. Tijorat banklarining 
qimmatli qog‘ozlar bilan operatsiyalari va investitsiya faoliyatidan olingan daromadlari ularning foydalarini 
shakl lantirishda salmoqli ulushga ega” deb izohlaydilar5.

T A D Q I Q O T  M E T A D O L O G I YA S I
Tijorat banklari raqobat konsentratsiyasi orqali banklarning aksiyalar narxi o‘zgarishlarini aniqlash imkonini 

berishi mumkin. Bunda, tijorat banklari raqobat konsentratsiyasi qiymati  bo‘lsa, aksiyalar narxi fond 
birjasidagi o‘zgarishlarga to‘g‘ridan to‘g‘ri bog‘langan bo‘lib, ularni narxi oshib boradi. Agar, raqobat konsentrat-
siyasi qiymati  bo‘lsa, aksiyalar narxi fond birjasidagi o‘zgarishlarga o‘zaro nomutanosiblikda 
bo‘lib, ularni narxi keskin o‘zgarib to‘radi. Agar, raqobat konsentratsiyasi qiymati  bo‘lsa, aksiyalar 
narxi fond birjasidagi o‘zgarishlarga teskari bog‘lanishga ega bo‘lib, ularni narxi tushib ketadi.

T A H L I L  V A  N A T I J A L A R
Tijorat banklari o‘rtasidagi raqobatni kuchaytirish orqali banklar bozoridagi xizmat ko‘rsatish tizimini o‘zgar-

tirish, yangi texnologiyalar asosida turli bank servislarini mijozlarga taqdim etish hamda yangi bank mahsulotla-
rini ishlab chiqish asosida banklarni daromadini oshirish, qimmatli qog‘ozlar bozoridagi operatsiyalarni samara-
dorligini oshirish orqali ularning aksiyalarini narxi barqarorligini ta’minlash masalalarini yechimini topish mumkin 
bo‘ladi. Tijorat banklari o‘rtasidagi raqobat konsepsiyasi turli omillar o‘rtasidagi o‘zaro iqtisodiy ko‘rsatkichlarni 
umumlashtirish orqali ishlab chiqilgan ma’lum mezonlar asosida baho beriladi. Ammo keyingi yillarda turli dara-
jadagi iqtisodiy inqirozlar, ijtimoiy o‘zgarishlar hamda siyosiy holatlardan kelib chiqib, banklar bozoridagi raqo-
batni baholash mezonlari ko‘zlangan maqsadni amalga oshirish imkonini bermayapti.Shuning uchun hozirgi 
kunda banklar bozoridagi raqobatni baholashda “banklar raqobat konsentratsiyasi” mezonlaridan foydalanish 
taklif etiladi.

2 https://cbu.uz/upload/medialibrary/30a/ku4mkaxnxeb3h3w3c8risvrp4dcm33is/FSR_2022_Uz.pdf
3 С. В. Якунин. Типы стратегий банка на рынке ценных бумаг 19 (322) - 2013 https://cyberleninka.ru/article/n/tipy-strategiy-banka-

na-rynke-tsennyh-bumag
4 Алавердов А. Р. Стратегический менеджмент в банке: учеб. пособие. М.: МЭСИ, 1999. С. 36.
5 https://cyberleninka.ru/article/n/rol-i-deyatelnost-kommercheskih-bankov-na-fondovom-rynke?ysclid=liyk0na 3mp89533686

Ko‘plab olib borilgan tadqiqotlarda uchta muhim ko‘rsatkichlarni ta’sir darajasi tahlil qilingan. Bularga, 
“bank konsentratsiyasi-bank raqobati-moliyaviy barqarorlik”. Ushbu ko‘rsatkichlarni bir-biriga ta’sirini ochib 
berish orqali umumiy xulosalar shakllantirilgan. Jumladan, “moliyaviy bozorlardagi munosabatlar assimetrik 
ma’lumotlar, tarmoq tashqi ta’sirining mavjudligi va (yo‘q) kommutatsiya xarajatlari bilan tavsiflanadi. Bozorga 
kirishdagi bu ziddiyatlar va to‘siqlar nima uchun moliya bozorlaridagi bozor mexanizmi boshqa bozorlardagi 
kabi ishlamasligi mumkinligini” tushuntiradi6. 

Biz tomonimizdan taklif etilayotgan banklar raqobat konsentratsiyasi mezonlari quyidagicha:
Bunda, tijorat banklari raqobat konsentratsiyasi qiymati bo‘lsa, aksiyalar narxi fond birjasidagi o‘zgarish-

larga to‘g‘ridan to‘g‘ri bog‘langan bo‘lib, ularni narxi oshib boradi. Agar, raqobat konsentratsiyasi qiymati 
 bo‘lsa, aksiyalar narxi fond birjasidagi o‘zgarishlarga o‘zaro nomutanosiblikda bo‘lib, ularni 

narxi keskin o‘zgarib to‘radi. Agar, raqobat konsentratsiyasi qiymati  bo‘lsa, aksiyalar narxi fond 
birjasidagi o‘zgarishlarga teskari bog‘lanishga ega bo‘lib, ularni narxi tushib ketadi.

Bank raqobat konsentratsiyasi formulasi quyidagicha ko‘rinishda ifodalab olamiz:

 (1)

Bu yerda, f(x1) funksiya bankni aktivlariga ta’sir qiluvchi omillar bo‘lib, ularning umumiy harakatlanish che-
garasi {0; 1} oraliqda bo‘ladi. Ushbu ko‘rsatkichning qiymati qanchalik 0 ga yaqin bo‘lsa, bank aktivlari raqobat 
bozorida hisoblanadi. Aksincha, agar 1 ga yaqinroq bo‘lsa, bank aktivlariga ta’sir qiluvchi omillar salbiy oqi-
batlarni yuzaga keltiradi. Natijada, bankning aktivlari raqobat bozorida kuchsiz hisoblanadi.

Ushbu funksiyani ijobiy holatda bo‘lishida quyidagi omillarga bog‘liq bo‘ladi. Jumladan, pul mablag‘lari va 
ularning ekvivalentligi (PEM), boshqa bankdagi mablag‘lar (BBM), mijozlarga berilgan kreditlar va avanslar 
(MKA), amortizatsiya qilingan qiymat bilan ko‘rsatilgan investitsiya qimmatli qog‘ozlar (IQQ), boshqa umumiy 
daromadlar orqali haqqoniy qiymatga baholangan moliyaviy aktivlar (MA), qo‘shma korxonalarga investitsiyalar 
(QKI), asosiy vositalar va nomoddiy aktivlar (AVNA), kechiktirilgan soliq aktivlari (KSA), sug‘urta aktivlari (A), 
boshqa aktivlar (BA) hamda sotish uchun mo‘ljallangan uzoq muddatli aktivlar (O‘MA).

Ushbu funksiyaning umumiy formulasi quyidagicha bo‘ladi:

 (2)

f(x2) funksiya bankni majburiyatlariga ta’sir qiluvchi omillar bo‘lib, ularning umumiy harakatlanish chegarasi 
{0; 1} oraliqda bo‘ladi. Ushbu ko‘rsatkichning qiymati qanchalik 0 ga yaqin bo‘lsa, bank majburiyatlari raqobat 
bozorida hisoblanadi. Aksincha, agar 1 ga yaqinroq bo‘lsa, bank majburiyatlariga ta’sir qiluvchi omillar salbiy 
oqibatlarni yuzaga keltiradi. Natijada, bankning majburiyatlari raqobat bozorida kuchsiz hisoblanadi. Ushbu 
funksiyani ijobiy holatda bo‘lishida quyidagi omillarga bog‘liq bo‘ladi.

Jumladan, boshqa banklarning mablag‘lari (BBM), mijozlarning mablag‘lari (MM), chiqarilgan qarz qimmatli 
qog‘ozlari (QQQ), boshqa qarz mablag‘ari (BQM), kechiktirilgan soliq majburiyatlari (KSM), sug‘urta majburiyat-
lari (SM), boshqa majburiyatlar (BM), subordinar qarz (SQ).

Ushbu funksiyaning umumiy formulasi quyidagicha bo‘ladi:

 (3)

f(x3) funksiya bankni sof foizli daromadiga ta’sir qiluvchi omillar bo‘lib, ularning umumiy harakatlanish che-
garasi {0; 1} oraliqda bo‘ladi. Ushbu ko‘rsatkichning qiymati qanchalik 0 ga yaqin bo‘lsa, sof foizli daromad 
raqobat bozorida hisoblanadi. Aksincha, agar 1 ga yaqinroq bo‘lsa, sof foizli daromadiga ta’sir qiluvchi omillar 
salbiy oqibatlarni yuzaga keltiradi. Natijada, bankning sof foizli daromadi raqobat bozorida kuchsiz hisoblanadi. 
Ushbu funksiyani ijobiy holatda bo‘lishida quyidagi omillarga bog‘liq bo‘ladi.

Komission daromadlar (KD), komission xarajat (KX), chet el valyutasini baholashdan olingan sof foy-
dasi (OSF), chet el operatsiyalaridan olingan sof foyda (CHEVBOSF), sug‘urta operatsiyalaridan olingan sof 
daromad (SOSD), sug‘urta operatsiyalari bo‘yicha xarajatlar (SOX), sug‘urta zaxiralarining o‘zgarishi (SZO‘), 
qabul qilingan dividendlar (QQD), boshqa operatsion daromadlar (BOD), boshqa aktivlarning qadrsizlanishi 
bo‘yicha zaxira (AQZ), sotish uchun mo‘ljallangan uzoq muddatli aktivlarning qadrsizlanishi uchun zaxirani 
tiklash (ZT), ma’muriy va boshqa operatsion xarajatlar (MOX), qo‘shma korxonalardagi zarar o‘lishi (QKZU).

Ushbu funksiyaning umumiy formulasi quyidagicha bo‘ladi:

 (4)

f(x4) funksiya qiymati foizli xarajatlarni/ foizli daromadlarga nisbati qiymati asosida hisoblanadi. Ularning 
umumiy harakatlanish chegarasi {0; 1} oraliqda bo‘ladi. Ushbu ko‘rsatkichning qiymati qanchalik 0 ga yaqin 

6 Caminal, R. and Matutes, C. (2002), Market power and banking failures, International Journal of Industrial Organization, vol. 20, 
1341-1361

bo‘lsa, ushbu ko‘rsatkich raqobat bozorida hisoblanadi. Aksincha, agar 1 ga yaqinroq bo‘lsa, ushbu qiymatga 
ta’sir qiluvchi omillar salbiy oqibatlarni yuzaga keltiradi. Natijada, bankning ushbu ko‘rsatkich bo‘yicha raqobat 
bozorida kuchsiz hisoblanadi.

f(x5) funksiya qiymati shaxsiy kapital qiymati asosida hisoblanadi. Ularning umumiy harakatlanish che-
garasi {0; 1} oraliqda bo‘ladi. Ushbu ko‘rsatkichning qiymati qanchalik 0 ga yaqin bo‘lsa, ushbu ko‘rsatkich 
raqobat bozorida hisoblanadi. Aksincha, agar 1 ga yaqinroq bo‘lsa, ushbu qiymatga ta’sir qiluvchi omillar salbiy 
oqibatlarni yuzaga keltiradi. Natijada, bankning ushbu ko‘rsatkich bo‘yicha raqobat bozorida kuchsiz hisobla-
nadi.

Ushbu funksiyani ijobiy holatda bo‘lishida quyidagi omillarga bog‘liq bo‘ladi.
Aksiyadorlik kapitali (AK), taqsimlanmagan foyda (TF), boshqa umumiy daromadlar hisobidan haqqoniy 

qiymat orqali baholangan qimmatli qog‘ozlar vositalarini qayta baxolash zaxirasi (QBZ) hamda nazorat qilin-
maydigan ishtirok etish ulushlari (IEU)

Ushbu funksiyaning umumiy formulasi quyidagicha bo‘ladi:

 (5)

funksiya qiymati moliyaviy faoliyatdan olingan pul mablag‘lari qiymati asosida hisoblanadi. Ularning 
umumiy harakatlanish chegarasi oraliqda bo‘ladi. Ushbu ko‘rsatkichning qiymati qanchalik 0 ga yaqin bo‘lsa, 
ushbu ko‘rsatkich raqobat bozorida hisoblanadi. Aksincha, agar 1 ga yaqinroq bo‘lsa, ushbu qiymatga ta’sir 
qiluvchi omillar salbiy oqibatlarni yuzaga keltiradi. Natijada, bankning ushbu ko‘rsatkich bo‘yicha raqobat bozo-
rida kuchsiz hisoblanadi.

Ushbu funksiyani ijobiy holatda bo‘lishida quyidagi omillarga bog‘liq bo‘ladi.
Boshqa banklardan qarz mablag‘lari tushumlari (QMT), boshqa banklardan olingan qarz mablag‘larini 

qaytarish (QMQ), boshqa qarz mablag‘lari tushumlari (BQMT), boshqa olingan qarz mablag‘larini qaytarish 
(BOQMQ), chiqarilgan qarz qimmatli qog‘ozlardan tushgan mablag‘lar (QQTM), subordinar qarzni qaytarish 
(SQQ), subordinar qarzdan tushgan mablag‘lar (SQTM), oddiy aksiyalar chiqarilishidan bo‘lgan tushumlar 
(OACHBT) hamda to‘langan dividendlar (TD).

Ushbu funksiyaning umumiy formulasi quyidagicha bo‘ladi:

 (6)

Yuqoridagi formulalardan kelib chiqib raqobat konsentratsiyasini aniqlash funksiyasi quyidagicha bo‘ladi:

 (7)

Olingan formulalar asosida “O‘zsanoatqurilishbank” va “Agrobank” larni 2020-2022-yillar uchun raqobat 
konsentratsiyasini natijasi orqali, ularning aksiyalarini narxini barqarorligini tahlil qilamiz.

“O‘zsanoatqurilishbank” 2020-yildagi ma’lumotlari asosida yuqorida berilgan formulalar asosida hisob-
laymiz7:

7  https://sqb.uz/uz/for-investors/reports-and-presentations-uz/ 

1-rasm: O‘zsanoatqurilishbanki aksiyalar narxini o‘zgarishi (2020-2022-yillar)

Xuddi shunday “Agrobank”ning 2020-yildagi ma’lumotlari asosida yuqorida berilgan formulalar asosida 
hisoblaymiz8:

2-rasm: Agrobank aksiyalar narxini o‘zgarishi (2020-2022-yillar)

8  https://agrobank.uz/uz/shareholders-and-investors/audit 

Olingan ma’lumotlar asosida qolgan yillar uchun ham banklarning raqobat konsentratsiyasini hisoblab 
topamiz. Natijada quyidagi ko‘rsatkichlarga ega bo‘lamiz:

1-jadval: Tijorat banklari raqobat konsentratsiyasi natijalari9

№ Tijorat banklari
Yillar

2020 2021 2022
1 O‘zsanoatqurilishbank 0,854 0,802 0,879
2 Agrobank 0,188 0,396 0,287

Olingan natilarni tahlil qiladigan bo‘lsak, taklif etilgan mezonlar bo‘yicha O‘zsanoatqurilishbank ma’lumot-
lari raqobat konsentratsiyasi qiymati bo‘lib, aksiyalar narxi fond birjasidagi o‘zgarishlarga teskari bog‘lanishga 
ega bo‘lib, ularni narxi tushib ketganini rasmda ko‘rish mumkin. Agrobank ko‘rsaktichlari, raqobat konsentratsi-
yasi qiymati bo‘lib, aksiyalar narxi fond birjasidagi o‘zgarishlarga to‘g‘ridan to‘g‘ri bog‘langan bo‘lib, ularni narxi 
oshib borganini ko‘rish mumkin.

Yuqoridagi holatlardan kelib chiqqan holda tijorat banklarining fond bozorida ularning ishtirokini kengayti-
rishning muhim strategik yo‘nalishlari sifatida quyidagilarni keltirib o‘tish mumkin.

2-jadval: Tijorat banklarida strategik boshqaruv va rejalashtirish jarayonlari orqali fond bozorida ishtirokini 
kengaytirish algoritmi10

Strategik boshqaruv 
va rejalashtirish 
jarayonlarining 

bosqichi

Rejalashtirish sikli

Strategiya 
drayverlari Strategiyalar Dasturlar Fond bozori

Qaror qabul qilish 
darajalari

Bank

Biznes marketing

Qimmatli qog‘ozlar 
bilan operatsiyalar

Yuqoridagi jadval ma’lumotlari asosida tijorat banklarini fond bozorida ishtirok etishini kengaytirishda 
strategik boshqaruv jarayonlarini amalga oshirishda asosiy e’tibor ishlab chiqilayotgan strategiya drayver-
lariga e’tibor qaratish zarur bo‘ladi. Strategiya drayverlarini ishlab chiqishdan maqsad tijorat banklarini raqobat 
bozoridagi holatidan kelib chiqib uning boshqa bozorlarga ishtirok etishiga baho beriladi. Bunda, banklarning 
raqobat bozoridagi holati qanchalik kuchli bo‘lsa, ularning strategiya drayverlari ham kuchli bo‘ladi. Ushbu 1 
chi bosqichdagi mexanizm kuchli bo‘lsa, ularning 2 bosqichdagi biznes marketing qaror qabul qilish darajasi 
yuqori bo‘ladi. Strategiya drayverlari bir-birini to‘ldirib borish ya’ni uzluksiz zanjir holatida bo‘lishi ma’lum bir 
oraliq uchun ishlab chiqilayotgan strategiya konsepsiyasini mustahkam bo‘lishini ta’minlaydi. Bunda strategiya 
konsepsiyasi “Bank-biznes marketing-qimmatli qog‘ozlar bilan operatsiyalar” algoritmini to‘g‘ri tashkil etishga 
olib keladi. Rejalashtirish siklini muhim yo‘nalishi bu dasturlar hisoblanadi. Tijorat banklari tomonidan ishlab 
chiqilgan strategiya konsepsiyasi asosida quyilgan vazifani amalga oshirish dasturlari ishlab chiqiladi. Ushbu 
dasturlar barcha qaror qabul qilish darajalari bilan uzviy bog‘langan bo‘ladi. Keyingi bosqichda biz tijorat bankla-
rini rejalashtirish siklini fond bozori bilan bevosita bog‘lanish algoritmini ko‘rish mumkin. Bunda ham fond bozori 
qaror qabul qilish darajalari bilan uzviy bog‘liq bo‘lib, ulardagi har bir bosqichda ushbu algoritmning harakati 
o‘zgarib turadi. Tijorat banklarini raqobat bozoridagi imidjini yuqori bo‘lishi ushbu taklif etilayotgan rivojlanish sikli 
“strategiya drayverlari-strategiya-dasturlar-fond bozori” algoritmi bilan to‘g‘ridan to‘g‘ri bog‘lanishga ega bo‘ladi.

Shuni alohida ta’kidlash zarurki tijorat banklarida strategik maqsadlar qanchalik to‘g‘ri tashkil etilsa, uning 
fond bozoridagi ishtiroki shunchalik mukammal bo‘lishi hamda ularning aksiyalari narxi barqaror bo‘lishini 
ta’minlaydi.

9  Muallif hisob-kitobi asosida tuzilgan.
10  O‘rganilgan adabiyotlar asosida muallif tavsiyasi.

Strategik maqsadlarni amalga oshirish algoritmini quyidagicha amalga oshirish taklif etiladi:

 

3-rasm: Strategik maqsadlarni amalga oshirish algoritmi11

Ushbu strategiya maqsadlarini amalga oshirish algoritmida tijorat banklari e’tibor berishi zarur bo‘ladigan 
muhim yo‘nalishlar bu ichki va tashqi muhim faoliyati hisoblanadi. Hozirgi kunda dunyo meqeyosida bo‘lib 
turgan turli iqtisodiy va siyosiy jarayonlarni o‘zgarishi bu bevosita har qanday strategiyaga ta’sir ko‘rsatishi 
mumkin. Bu esa qo‘yilgan maqsaddan chetga chiqish va oqibatda turli omillarning ta’siri natijasida inqirozga 
olib keladi.

X U L O S A  V A  T A K L I F L A R
Olib borilgan tahliliy ma’lumotlar asosida quyidagi xulosalar shakllantirildi.
1. Tijorat banklarini raqobat konsentratsiyasi mezonlari ishlab chiqildi. Jumladan, tijorat banklari raqobat 

konsentratsiyasi qiymati  bo‘lsa, aksiyalar narxi fond birjasidagi o‘zgarishlarga to‘g‘ridan to‘g‘ri 
bog‘langan bo‘lib, ularni narxi oshib boradi. Agar, raqobat konsentratsiyasi qiymati  
bo‘lsa, aksiyalar narxi fond birjasidagi o‘zgarishlarga o‘zaro nomutanosiblikda bo‘lib, ularni narxi keskin 
o‘zgarib to‘radi. Agar, raqobat konsentratsiyasi qiymati  bo‘lsa, aksiyalar narxi fond birjasi-
dagi o‘zgarishlarga teskari bog‘lanishga ega bo‘lib, ularni narxi tushib ketadi.

2. Bank raqobat konsentratsiyasi formulasi ishlab chiqildi va uni ko‘rinishi quyidagicha ifodalash taklif 
etildi:

11 Muallif ishlanmasi.

 raqobat konsentratsiyasini aniqlash funksiyasi quyidagicha bo‘ladi:

3. “O‘zsanoatqurilishbank” va “Agrobank” larni 2020-2022-yillar uchun raqobat konsentratsiyasini natijasi 
orqali, ularning aksiyalarini narxini barqarorligini tahlil qilindi va quyidagi natijalarga erishildi: taklif etilgan 
mezonlar bo‘yicha O‘zsanoatqurilishbank ma’lumotlari raqobat konsentratsiyasi qiymati  
bo‘lib, aksiyalar narxi fond birjasidagi o‘zgarishlarga teskari bog‘lanishga ega bo‘lib, ularni narxi tushib 
ketganini hamda Agrobank ko‘rsaktichlari, raqobat konsentratsiyasi qiymati  bo‘lib, aksiyalar 
narxi fond birjasidagi o‘zgarishlarga to‘g‘ridan to‘g‘ri bog‘langan bo‘lib, ularni narxi oshib borgani 
aniqlandi.

4. Strategik maqsadlarni amalga oshirish algoritmi taklif etildi. Tijorat banklarini raqobat bozoridagi imidjini 
yuqori bo‘lishi ushbu taklif etilayotgan rivojlanish sikli “strategiya drayverlari-strategiya-dasturlar-fond 
bozori” algoritmi bilan to‘g‘ridan to‘g‘ri bog‘lanishga ega bo‘lishi asoslandi.

